
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

TAJUK KHUTBAH JUMAAT  
 

Siri: 38 /2024 

 

 

RASULULLAH PEMIMPIN ULUNG NEGARA 

MADINAH 

 

20 September 2024 

Bersamaan 

16 Rabiulawal 1446 
 

                                           

 

                                                      DIKELUARKAN OLEH: 

JABATAN HAL EHWAL AGAMA  

TERENGGANU 

PERINGATAN: 
Adalah diingatkan bahawa sebarang penambahan dan 

pemindaan terhadap isi kandungan teks khutbah yang 

telah disediakan oleh Jabatan Hal Ehwal Agama 

Terengganu adalah DILARANG. 
 

 Khatib yang bertugas hendaklah menyemak kembali 

RUKUN, AYAT AL-QURAN dan helaian muka surat yang 

diterima. Pastikan teks dibaca terlebih dahulu sebelum 

menyampaikan khutbah. 

KHUTBAH PERTAMA 

دُ  مَح َ،ُرَبلُُّلِلّٰلُُالْح هَدُ  الحعَالَمليْح دَهُ ُاللُ ُإللَُُهَُإللُُٰلَُُأَنُوَأَشح  ،لَهُ ُشَرليحكَُُلَُُوَحح

هَدُ  ل هُ ُعَبحد هُ ُمُ َمَدًاُسَيلّدَنَُُأَنَُُوَأَشح ُسَيلّدلنَُُعَلَىُوَبََرلكحُُوَسَللّمحُُصَللُُّه مَُاللُّٰ.ُوَرَس وح
يحنلُُوَأَصححَابلهلُُآللهلُُوَعَلَىمُ َمَدٍُ ُالدلّ مل ُاللَىُيَ وح ُتبَلعَه مح .وَمَنح  

َ.ُاتَ ق وحُالُُ،اَمَاُبَ عحد ،ُفَ يَاُعلبَادَُالللُ ُاَللُفاَلنَُاَللُمَعَُالحم تَقليْح
Sidang Jumaat Yang Dirahmati Sekalian, 

Saya berpesan kepada diri saya dan kepada sidang Jumaat sekalian, 

Marilah sama-sama kita bertaqwa kepada Allah SWT dengan sebenar-

benarnya, dengan melaksanakan seluruh perintahNya dan meninggalkan 

semua laranganNya. Itulah sahaja jalan untuk kita memperolehi 

kesejahteraan dalam kehidupan dunia dan kehidupan di akhirat.  

Khutbah pada hari ini akan membicarakan tajuk :  

“RASULULLAH PEMIMPIN ULUNG NEGARA MADINAH” 

 

Sidang Jumaat Yang Dirahmati Sekalian, 

Sebagai menzahirkan kesyukuran, marilah kita bersatu hati dan sentiasa 

mendoakan agar Allah SWT mengekalkan nikmat kemakmuran, nikmat 

keamanan dan dilimpahkan rezeki serta dibuka pintu keampunan dan 

keberkatan.  

Firman Allah di dalam Surah Saba’ ayat 15: 

ٱ ٻ ٻ ٻ ٻ پ پ پ پ ڀ ڀ ڀ ڀ ٺ ٺ 

 ٺ ٺ ٿ ٿ ٿ ٿ ٹ ٹ ٹ

Maksudnya : Sesungguhnya bagi kaum Saba’ ada tanda (kekuasaan 

Tuhan) di tempat kediaman mereka iaitu dua buah kebun di sebelah kanan 

dan di sebelah kiri. (kepada mereka dikatakan): “Makanlah olehmu dari 

rezeki yang (dianugerahkan) Tuhanmu dan bersyukurlah kamu kepada-Nya. 

(Negerimu) adalah negeri yang baik dan (Tuhanmu) adalah Tuhan Yang 

Maha Pengampun”. 

Sayyid Qutb Rahimahullah ketika mentafsirkan ayat ini di dalam Fi Zilalil 

Quran menyatakan; negeri Saba’ yang berada di Selatan Yaman, 

merupakan sebuah negeri yang subur, mewah dan makmur. Kaum Saba’ 

kemudiannya telah disuruh mensyukuri rezeki-rezeki yang dikurniakan Allah 

itu. Justeru, negeri Saba bukan sahaja mendapat nikmat kemakmuran di 

bumi bahkan mendapat keampunan di langit. Inilah balasan bagi umat yang 

sentiasa bersyukur. 

 

Sidang Jumaat Yang Dirahmati Sekalian, 

Percayalah, sekiranya kita memerlukan sebuah model negara gemilang, 

maka kita perlu mencontohi negara Islam Madinah yang telah diasaskan 

oleh Rasulullah SAW. Sebelum hijrah baginda, kota Madinah merupakan 

sebuah penempatan yang mundur. Keadaan masyarakatnya terdiri daripada 

Aus dan Khazraj dan sentiasa berperang akibat hasutan orang Yahudi. 

Kota Madinah kemudiannya menjadi sebuah negara model yang terbaik dan 

sudah tentu ianya tidak berlaku dalam tempoh yang singkat. Ini kerana 

usaha Baginda SAW dalam mentarbiyah dan menyampaikan dakwah yang 

berterusan bermula sejak awal lagi sehinggalah umat Islam benar-benar 

mengamalkan syariat Islam, menghayati serta mendalami ajaran agama. 

Titik permulaan pembinaan sebuah negara model ini sudah tentu asasnya 

adalah syariat Allah yang mampu mengangkat martabat insan termasuk 

hubungannya dengan hal ehwal kemasyarakatan dan negara. 

Rasulullah SAW sebagai pemimpin ulung telah mampu membawa Madinah 

ke mercu kegemilangan, melalui beberapa prinsipnya yang istimewa, 

antaranya : 

Pertama : Agama menjadi teras kepada pembangunan negara. 

Sebaik sahaja Rasulullah SAW melangkah ke bumi Madinah, langkah 

pertama yang dilakukan oleh Baginda SAW ialah membina sebuah masjid. 

Ianya bukan hanya berfungsi sebagai tempat menunaikan solat, tetapi turut 

berperanan sebagai tempat perlindungan golongan dhaif, menuntut ilmu, 

menyambut utusan luar negara dan tempat pertemuan pemimpin dengan 

kaum Muslimin. Hal ini menunjukkan bahawa agama menjadi teras dalam 

segala urusan pembinaan negara. 

Sebagai lambang kesyumulan Islam dan teras pembinaan negara, 

alhamdulillah kita dapati pihak pemerintah semenjak kemerdekaan sehingga 

ke hari ini telah membina banyak masjid-masjid sebagai pusat penyatuan 

ummah dan pelbagai aktiviti keagamaan dapat diimarahkan.    

Kedua : Perpaduan dalam masyarakat 

Rasulullah SAW telah memperkenalkan budaya persaudaraan sesama 

muslimin di mana setiap Muhajirin mempunyai saudara angkat di kalangan 

Ansar di Madinah. Melalui budaya persaudaraan ini, terjalinlah hubungan 

kasih sayang dan persaudaraan yang sangat erat di antara mereka. Malah 

semangat perpaduan, saling bekerjasama, tolong menolong di antara satu 

sama lain atas dasar ukhuwah Islamiyah berjaya dipupuk. Semangat 

perpaduan ini perlu kita contohi. Dengan perpaduan yang dibina, proses 

membangunkan negeri dan negara yang gemilang dapat dicapai. Sabda 

Rasulullah SAW yang bermaksud :  

“Janganlah kamu dengki-mendengki, dan jangan kamu tipu-menipu, dan 

jangan benci-membenci, dan jangan musuh-memusuhi, dan jangan kamu 

menjual barang yang telah dijual kepada orang lain, dan jadilah kamu 

sekalian sebagai hamba-hamba Allah yang bersaudara. Seorang Muslim 

adalah bersaudara sesama Muslim, tidak boleh menganiayanya, tidak boleh 

membiarkannya tertindas, tidak boleh mendustakannya dan tidak boleh 

menghinanya. Taqwa itu berpunca dari sini– sambil Nabi SAW menunjukkan 

ke dadanya tiga kali. Sudah memadailah kejahatan seorang itu jika ia 

menghina saudaranya yang Islam. Seorang Muslim ke atas seorang Muslim 

yang lain diharamkan darahnya, harta bendanya dan kehormatannya.”                                                       

                                                                        (Hadis Riwayat Imam Muslim) 

Bayangkan, apakah nasib yang akan menimpa umat islam jika kita tidak 

berusaha untuk mencari titik pertemuan dan sentiasa saling bermusuhan? 

Pasti umat islam akan menjadi lemah dan mudah ditindas. Yakin dan 

percayalah, hanya dengan bersatu hati dan bantu - membantu, pasti umat 

islam akan menjadi kuat, dihormati, cemerlang dan berjaya. 

Sidang Jumaat Yang Dirahmati Sekalian, 

Prinsip ketiga : Madinah sebagai Model Kecemerlangan dengan adanya 

piagam atau Perlembagaan Negara. 

Setelah Rasulullah SAW mempersaudarakan golongan Muhajirin dan Ansar, 

Baginda SAW seterusnya merangka sebuah perlembagaan. Perlembagaan 

ini dinamakan sebagai Sahifah atau Piagam Madinah. Ia merupakan 

perlembagaan bertulis pertama di dunia yang mengandungi 47 perkara, 

melibatkan seluruh penduduk Madinah yang Islam mahupun bukan Islam. 

Justeru, dalam konteks Malaysia, perlembagaan negara perlu dijunjung bagi 

mengekalkan keharmonian dalam kalangan rakyat yang pelbagai kaum dan 

agama.  

 

Keempat : Penguasaan ekonomi 

Sebelum kedatangan Rasulullah SAW, sistem ekonomi Madinah dikuasai 

oleh bangsa Yahudi. Mereka mengamalkan sistem ekonomi riba yang 

menindas bangsa Arab. Bagi membebaskan mereka dari sistem ini, 

Rasulullah SAW telah membina sebuah pasar baru yang dinamakan Pasar 

Ansar. Dengan kewujudan pasar baru ini, umat Islam di Madinah tidak lagi 

perlu bergantung kepada bangsa Yahudi dari segi ekonomi. Secara tidak 

langsung, ia melatih sifat berdikari umat Islam dan menggalakkan umat 

Islam membangunkan ekonomi mereka sendiri di Madinah. 

 

Sidang Jumaat Yang Dirahmati Sekalian, 

Bagi mengakhiri khutbah pada hari ini, marilah kita sama-sama menjadikan 

Rasulullah saw sebagai contoh pemimpin ummah dalam mengurus negara, 

meningkatkan penghayatan Islam dalam kehidupan, serta mengekalkan 

keharmonian sesama umat Islam. 

 ڃ ڃ ڃ چ چ

 ئو ئۇ ئۇ ئۆ ئۆ ئۈ ئۈ ئې ئې ئې ئى ئى

 ئى ی ی 

Maksudnya :Dan apabila sampai tempoh Kami hendak membinasakan 

penduduk sesebuah negeri, Kami perintahkan (terlebih dahulu) orang-orang 

yang melampau-lampau dengan kemewahan di antara mereka (supaya 

taat), lalu mereka menderhaka dan melakukan maksiat padanya; maka 

layaklah negeri itu dibinasakan, lalu Kami menghancurkannya sehancur-

hancurnya. (Surah Al-Isra’ Ayat 16) 
 

ُوَلَك محُ لِل ُُبََرَكَُاللُ  .فِل ُالحعَظليحمل  الحق رحآنل
ُوَُ .يَُّإلُوَنَ فَعَنِل كَليحمل رلُالْح ُوَالذلّكح اَُفليحهلُملنَُالآيَّتل  ك محُبِل

ُ يحع ُالحعَلليحم .ُوَتَ قَبَلَُملنِلّ نحك محُتللاوَتَه ُالنهَ ُه وَُالسَمل  وَمل
َُ للمليْح حُوَلَك محُوَللسَائلرلُالحم سح ُاَللُالحعَظليحمَُلِل تَ غحفلر  ُهَذاُوَأَسح لِل ُقَ وح أق  وحل 

يحم . ه ُإنهَ ُه وَُالحغَف وحر ُالرَُحل تَ غحفلر وح ُفاَسح نَاتل مل َُوَالحم ؤح ملنليْح ُوَالحم ؤح للمَاتل  وَالحم سح

KHUTBAH KEDUA 

دُ  مَح َ،ُرَبلُُّلِلّٰلُُالْح هَدُ  الحعَالَمليْح دَهُ ُاللُ ُإللَُُهَُإللُُٰلَُُأَنُوَأَشح  ،لَهُ ُشَرليحكَُُلَُُوَحح

هَدُ  ل هُ ُعَبحد هُ ُمُ َمَدًاُسَيلّدَنَُُأَنَُُوَأَشح ُسَيلّدلنَُُعَلَىُوَبََرلكحُُوَسَللّمحُُصَللُُّه مَُاللُّٰ.ُوَرَس وح
َ.ُوَأَصححَابلهلُُآللهلُُوَعَلَىمُ َمَدٍُ  أَجْحَعليْح

نَ.ُالََُُِاتَ ق وا!ُاللُعلبَادَُُفَ يَاُبَ عحد ،ُأَمَا ُفَازَُالحم تَ ق وح ُفَ قَدح
رَُ َُُمَعَاشل للمليْح َك مُ ُالحم سح   ،اللُرَحِل

Sidang Jumaat yang dikasihi. 

Berbaktilah kepada Allah SWT dengan sepenuh hati. Manfaatkanlah 

peluang kehidupan ini dengan melakukan ketaatan untuk mendapat 

keredaan-Nya. Ketahuilah bahawa Allah telah menjadikan hari Jumaat 

sebagai penghulu segala hari yang dipenuhi dengan pelbagai kelebihan 

sepertimana sabda Rasulullah SAW yang bermaksud: 

”Sebaik-baik hari ialah hari Jumaat. Padanya dijadikan Nabi Adam. 

Padanya dimasukkan baginda ke syurga dan padanya juga dikeluarkan 

daripada syurga, dan tidak berlaku Kiamat melainkan pada hari Jumaat.” 

                                                                               (Hadis riwayat Muslim) 

 

Maka bersempena dengan hari yang mulia ini, sayugialah kita umat Islam 

mengambil peluang melakukan amal kebaikan seperti berniat iktikaf ketika 

berada dalam masjid, mengambil pengajaran daripada kandungan khutbah 

Jumaat, berzikir serta menunaikan solat Jumaat dengan tertib dan khusyuk. 

Janganlah melakukan perkara yang boleh mengganggu jemaah lain 

sepanjang berada di masjid, kerana perbuatan tersebut dilarang dalam 

Islam. 

Begitu juga, marilah kita memperbanyakkan ucapan selawat dan salam 

kepada Rasulullah SAW sebagaimana firman Allah dalam surah al-Ahzab 

ayat 56: 

 ڇ ڄ ڄ ڄ ڄ ڃ ڃ ڃ ڃ چ چ چ چ ڇ ڇ
صَُمَُكَُ،ُُدٍُمَُُمُ َُنَُدلُيلُّسَُُىُآللُلَُعَُوَُُ،دٍُمَُُمُ َُنَُدلُيلُّىُسَُلَُعَُه مَُصَللُّاللُّٰ ُنَُدلُيلُّىُسَُلَُعَُُتَُيحلَُُاُ

ُنَُدلُيلُّسَُُىُآللُلَُعَُوَُُ،دٍُمَُُمُ َُنَُدلُيلُّىُسَُلَُعَُُكحُرلُبََُوَُ،ُمَُيحُاهلُرَُب حُُإلُنَُدلُيلُّسَُُآللُُىلَُعَُوَُُ،مَُيحُاهلُرَُب حُإلُ
بََُمَُكَُ،دٍُمَُمُ َُ ُُمَُيحُاهلُرَُب حُُإلُنَُدلُيلُّسَُُىُآللُلَُعَُوَُ،ُمَُيحُاهلُرَُب حُُإلُنَُدلُيلُّىُسَُلَُعَُُتَُكحُرَُاُ َُملُالَُعَُُالحُفِل  ،يْح

يحدٌُ  ُمَلَيحدٌ.إلنَكَُحِلَ

َُ نليْح مل ُلللحم ؤح ُاغحفلرح ،ُاللّٰه مَ نَاتل مل َُُوَالحم ؤح للمليْح للمَاتلُُوَالم سح ه محُُ،وَالحم سح ن ح ُمل يَاءل ُالَأحح
يحعٌُقَرليحبٌُمَلُُُ،وَالَأمحوَاتلُ ُالدَعَوَاتلُإلنَكَُسَلَ ُ.يحب 

 

 .كَُيحُ غَُُهُ ف رُلُصحُُيَُلَُُامَُُاءَُشَُححُفَُالحُوَُُءَُبََُوَُالحُوَُُءَُلَاُبَُاُالحُنَُعَُُعحُفَُادحُُمَُهُ اللُّٰ
ُمَُهُ اللُّٰ.ُاملُقَُسحُالأحَُُئلُيلُّسَُملنُوَُُاملُذَُالحُ وَُُونلُنُ الحُ وَُُصلُبََُالحُُنَُملُُكَُبلُُوذُ عُ ُن َُنَُإلُُمَُهُ اللُّٰ
 .انَبُلُُلَُزَُاُن َُيمَُاُفلُنَبُلُُفحُطُ الحُوَُُ،نَُتَُوحُمَُُمحُحَُارحُُوَُانَُضَُرحُمَُُفلُاشحُ

ُمَوحلَُ فَظح للهلُاللّٰه مَُاحح زَانَُُلحطاَنَُالسُُنَُالحوَاثلقَُبَل ي ح ُالُُ،زيَحنَُالحعَابلدليحنَُُمل مل بحنَُالحمَرحح وح
ُالرَحِحَةَُعَلَيحهلُوَعَلَىُُمَُحم ودلُُلحطاَنلُسُُال للهلُشَاه،ُوَأنَحزللل ُبَل تَفليح ن  وحرُُلحطاَنةَلُسُُالالحم كح

ُ.وانُضَغْرَتَُزاَهلرَة،ُس لحطاَنةَلُ

ُأَوحلَُ فَظح رَةل،ُوَاحح ُالدُن حيَاُوَالآخل ُفِل للمَاتل َُوَالحم سح للمليْح لَه ُوَرَعَايَّه ُملنَُالحم سح دَه ُوَأَهح
تَلكَُ َ.ُبلرَحِح ُُيَُّأَرححَمَُالرَاحِلليْح

دلُ َُالحعَهح ُوَلِل فَظح اَعليحلَُُمُ َمَدَُ وكُغْتَ اللّٰه مَُاحح للهلُالُُإلسَح ُبَل زَانلُُلحطاَنلُسُُالُبحنَُالحوَاثلقل ي ح ُمل
 .الحعَابلدليحنَُُزيَحنلُ
ُأَعحدَائَكَُاللُّٰ رح ُوَدَملّ ،َ ُالظاَللمليْح ُالحم عحتَدليحنَ ُوَأَذللَ ،َ للمليْح ُوَالحم سح لَامَ ُالإلسح ُأَعلزَ ه مَ

َ.ُاللُّٰ يحنَ،ُوَانحص رحنَُعَلَيحهلمحُيَُّرَبَُالحعَالَمليْح الدلّ َُأَعحدَاءَُ للمليْح الحم سح وَانَ نَاُ ُإلخح ُه مَُانحص رح
ُمَكَانٍُ كُ للّ ح َُوَفِل طليْح حُفَ لَسح  .وَالحم جَاهلدليحنَُفِل

 

Ya Allah,  
Kami memohon hidayah dan petunjuk ke jalan kebenaran. Tetapkanlah iman 

kami di dalam agama-Mu. Basahilah lidah kami dengan bacaan al-Quran dan 

zikir kepada-Mu. Jadikanlah akhlak junjungan besar Nabi Muhammad SAW 

sebagai ikutan kami. Pereratkanlah hubungan sesama kami, saling 

bekerjasama dan bantu membantu dalam kebajikan dan taqwa. 

Ya Allah 

Jadikanlah negeri ini negeri yang aman, maju lagi diberkati. Bukakanlah 

pintu-pintu rezeki dari segala penjuru. Kurniakanlah kepada kami nikmat 

kesejahteraan yang berterusan. Jauhkanlah negeri kami ini daripada segala 

malapetaka, musibah dan apa jua kemurkaan-Mu. 

Ya Allah, 

Anugerahilah keberkatan kepada para pembayar zakat dan pewakaf 

MAIDAM. Semoga Allah SWT mengurniakan ganjaran ke atas apa yang 

diberikan dan memberi keberkatan ke atas harta yang berbaki. 

Ya Allah, 

Anugerahkan pertolongan dan bantuanMu untuk saudara kami di Palestin. 

Berikanlah ketabahan dan kekuatan kepada mereka dalam menghadapi 

kekejaman rejim zionis. Peliharakanlah bumi Baitul Maqdis dan seluruh 

saudara kami di sana. 

 ربُالعالميْيُّالل،ُيُّآميُْ
رَةلُحَسَنَةًُوَقلنَاُعَذَابَُالنَارل. ُالآخل ُالدُن حيَاُحَسَنَةًُوَفِل  ُربََ نَاُآتلنَاُفِل

 ُ.مَُلَُسَُوَُُهلُبلُححُصَُوَُُهلُللآُُىلَُعَُوَُُدٍُمَُمُ َُُنَُدلُيلُّسَُُىلَُعَُُاللُ ُىلَُصَُوَُ
َُ ُالحعَالَمليْح د ُللهلُرَبلّ مَح  .وَالْح

ُعلبَادَُاللل!
چ چ چ ڇ ڇ ڇ ڇ ڍ ڍ ڌ 

 ڌ ڎ ڎ ڈ ڈ ژ ژ
ه ُعَلَىُنلعَملهلُيَزلدحك مح، ك ر وح  فاَذحك ر وحاُاَللُالحعَظليحمَُيَذحك رحك مح،ُوَاشح

بَ ،ُوَاللُ  ر ُالللُأَكح نَ.وَلَذلكح نَ ع وح  يَ عحلَم ُمَاُتَصح

اُإللَىُصَلاتلك محُ م وح يَ رححَِحك م ُالل.ُ،ق  وح  


